
رۆبۆتەكانی LG  لە پیشانگای ساڵانەدا
كۆمپانیای LG لە پێشــانگای ســاڵانەی CES2018 دا بەرهەمێكــی زۆری كۆمپانیاكەی 
خســتەڕوو، لەوانە ســێ رۆبۆتــی خزمەتگوزار كە دەكرێت لە زۆر شــوێندا ســوودیان 
لێوەربگیرێــت. ئەركی خزمەتگوزاری ســێ رۆبۆتەكە لە هۆتێلــەكان، فڕۆكەخانەكان و 

سۆپەرماركێتەكاندا دەبێت.

رۆبۆتی خزمەتگوزار
:serving robot 

رۆبۆتی بارهەڵگر
 :)porter robot( 

ئەركی رۆبۆتەكە هێنان و بردنی خواردنە بۆ میوانان 
لــە هۆتێــل و ســاڵۆنە گشــتییەكاندا.. ئــەم رۆبۆتــە بــە 
خێراتریــن و باشــترین شــێوە ئەركەكانــی خــۆی ئەنجــام 
دەدات، لەكاتــی دیاریكــراودا خــواردن و خواردنــەوەكان 
دەگەیەنــێ، بەو ســینیە چەكمەجەیەی 
هەیەتــی بــێ ئــەوەی كــە خواردنەكان 
ســارد یــان گــەرم بــكات و بیانڕێــژێ 
كاتێــك  میوانــەكان،  دەیانگەنێتــە 
میوانــەكان،  گەیانــدە  خواردنەكــەی 
و  دەنێرێــت  مەتبــەخ  بــۆ  پەیامێــك 

دەگەڕێتەوە شوێنی خۆی.

ئەم رۆبۆتە زیاتر لە تێرمینال و فڕۆكەخانەكاندا كاری 
پێدەكرێت، كەلوپەل و جانتای گەشــتیاران هەڵدەگرێت و 
دەیانگەنێتــە شــوێنی خــۆی، هەروەهــا نرخــی تێچووی 
گەشــتیار  وەریدەگرێــت،  و  دەكات  هەڵگرتنەكەدیــاری 
بەهــۆی ئــەو رۆبۆتــەوە دەتوانێــت لە ماوەیەكــی كەمدا 

جانتاكانی بگەیەنێتە ئۆتۆمبیلەكەی خۆی.

مۆبایلــی رێزەرفــۆن )razer phone( لــە گرنگترین ئــەو مۆبایلانە بوو كە 
ساڵی رابردوو لەلایەن كۆمپانیای رێزەرەوە خرایە بازاڕەوە، مۆبایلێك كە تایبەت 

بە گەیم، هەربۆیە شاشە و پارچەكانی مۆبایلەكە زۆر پێشكەوتوو بوون..
 project دا پایەیەكی تایبەت بەناویCES2018 لەم پێشانگای ساڵانەی
linda كە زیاتر وەك لاپتۆپێك دەچێت، بینەر لە یەكەم نیگادا وا هەست پێدەكات 

لەگەڵ لاپتۆپێك بەرەو روو دەبێت خرایە روو.
لاپتۆپەكە تایبەت بە گەیمە و لە شوێنی پادی لاپتۆپەكە مۆبایل دادەنرێت 
و ئەوكات ئەوەی لەســەر شاشــەی مۆبایلەكەیە لەســەر شاشــە 13 ئینجیەكەی 
لاپتۆپەكــە كــە كوالیتیەكــەی QHDیــە دەبیندرێــت.. دواتــر لــە زۆربــەی ئــەو 
دوگمانــەی لــە لاپتۆپەكــەدان بــۆ گەیــم ســوود وەربگــرێ و هــەر لــە باتــری 
لاپتۆپەكەش بۆ شــەحنكردنەوەی مۆبایلەكەكە كەڵك وەربگرێ. لەوەش گرنگتر 
لــەو 200 گیگابایتــەی كە لە لاپتۆپەكەدایە بۆ خەزنكردنی فایل و گەیمەكان 

سوود ببینێ.

سەرنجێك لەسەر ستاندی 
مۆبایلی رێزەر فۆن

چەنــد ســاڵێكە بیرلــەوە دەكرێتەوە، قەرەباڵغی ناو شــەقام و 
رێــگا و بانــەكان كــە بەهــۆی ئۆتۆمبیلەكانەوە دروســت دەبن 
بەتایبەتی لە شارە مەزنەكاندا نەهێڵن، وەك دەڵێن لە هەندێك 
شاری مەزنی جیهاندا، شار ئەوەندە قەرەباڵغە دەرزی هەڵاوێی 
ناكەوێتە ســەر زەوی! بیرۆكەی تەكســی فڕۆك و بەگشــتی 
ئۆتۆمبیلی فڕۆك هەیە، ئەوە یەك دوو ســاڵە كەوتۆتە واری 

جێبەجێكردنەوە بەڵام گشتگیر نەبووە...
mobi-( بەنــاوی  فــڕۆك  تەكســییەكی  دواییــەدا  لــەم 
one( خرایــە روو و بڕیاریشــە ئــەم ســاڵ بــە كردەیی ســودی 

لێوەربگیرێت. تەكســیەكە دەتوانێت چواركەس هەڵبگرێت و 
بە خێرایی 400 كیلۆمەتر لە كاتژمێرێكدا بڕوات.

بێگومــان  بگــرێ،  ســەر  بیرۆكەیــە  ئــەم  ئەگــەر 
دەبێتــەوە،  پاكتــر  ژینگــە  دەبنــەوە،  كــەم  قەرەباڵغییــەكان 
خەرجی ســووتەمەنیش كەمتر دەبێت. تەكســیەكە لە چوار 
مەكینــە پێكهاتــووە كــە لەســەر باڵەكانی دانــدراوە و 200 
كیلۆ هەڵدەگرێت، ئەگەر بۆ هەڵگرتنی نەفەراتیش نەبێت، 
بێگومــان بۆ ئەركی پزیشــكی، گەیاندنی خزمەتگوزاری 

بەپەلە سوودێكی زۆری دەبێت.

رۆبۆتی سەلەی كڕین
:)Shopping Cart Robot( 

ســوودی  ســۆپەرماركێتەكاندا  لــە  رۆبۆتــە  ئــەم   
بــۆ  ئــەو ســەلەی  لێدەبینــدرێ، بەكارهێنــەر لەبــری 
هەڵگرتنــی كەلوپەلەكانــی كــە دەیكــڕێ بیبــات، ئەو 
هەڵگرتنــی  ســەرەڕای  رۆبۆتەكــە  دەبــات،  رۆبۆتــە 
كەلوپەلــەكان، نرخــی و رێــژەی كەلوپەلــەكان دیــاری 
دەكات و ئیدی كاتی چوون بۆ لای كاشێر )وەرگری 
پــارە( پێویســت نــاكات یەكە یەكە كەلوپەلەكان ســكان 
بكات، لەسەر شاشەكەی خۆی نیشان دەدات كە چی 

تێدایە و بایی چەندە.

هەر جارە و وەڵامی 
پرسیارێك

خوێنەرێكــی بەڕێز دەپرســێت، ئایا 
پێویســتە باتری لاپتــۆپ ئەوكاتانەی 
كارەبا هەیە لە لاپتۆپەكە دەربهێنی؟

بەڕێزم، باتری لاپتۆپ بە گەرمای 
زۆر تێكدەچێــت، بۆ ئــەو كاتانەی كە 
دڵنیای كارەبا ناكوژێتەوە )دیارە ئەمە 
بۆ هەرێمی كوردســتان( ئەوە دەتوانی 
باترییەكە پڕ بكەیتەوە و هەڵیبگری و 
باترییەكەت هەمیشە وەك خۆیەتی... 
خــودی گرنگــی لاپتــۆپ لــەوە دایە 
كــە بــۆ شــوێنی بــێ كارەبــا لەگــەڵ 
خۆتــی دەبەی و كارەكانی پێ ئەنجام 
دەدەی، لــە وەرزی هاوینــدا، یــان لــە 
ژووری گەرمــدا پێویســتە باترییەكــە 
دەربێنــی، بەڵام چونكە لەم هەرێمەی 
ئێمەدا كارەبــا كاتی دیاریكراوی نییە 
و كوژانــەوەی هەیــە بەناچاری دەبێت 

باتری لەسەر لاپتۆپەكەت بێت..

مــرۆڤ هــەر لــە ســەرەتای دروســتبوونیەوە زانینــی كاتــی بۆ گرنگ بــووە، وەك باس دەكرێــت كاتژمێر 
یەكــەم داهێنانــی مرۆڤــە.. كاتژمێــری )رەمڵی، هەتاوی.. ئاوی...تاد( هەتا دەگاتە كاتژمێری كلاســیك 
و دیجیتالی و هۆشــمەند.. وەك ئەو وێنەیەی دەبینن ئەوەش یەكێكە لە كاتژمێرەكان، بەڵام شــێوازی كات 

نیشاندان لەم كاتژمێرەدا جیایە..
كاتژمێــری جــۆری Edgytokei كاتژمێرێكــی تایبەتە و شــێوەی نیشــاندانی كات لەگەڵ هەموو ئەو 

كاتژمێرانەی دیتووتانە جیاوازە.
كاتژمێرەكــە لــە دوو ئامێــری شــێوە بازوو پێكهاتووە، هیچ شاشــەیەكی نیشــاندانی كاتی نییە. دوو 
بازوویەكە لەســەر پایەیەكن كە ناتوانن بەشــێوەیەكی ئازاد واتە 360 پلە بســوڕێنەوە.. چەقی خولەك 
 LED ژمێر و دەمژمێر لەكاتژمێرەكانی دیكەدا وەستاوە، لێرەدا دەجوڵێت.. لەسەر بازوویەكان گلۆپی

هەیە و كە دەگۆڕدرێت.
بەرهەمهێنی كاتژمێرەكە هەر ویســتوویەتی جیاواز بێت، ئەگینا كاتژمێرەكان 

ئەوەندە زۆرن پێویستی بەو ئامێرە ئاڵۆزە نییە..

سەرنج راكێشترین كاتژمێر

پرۆگرامەكانــی تایبــەت بە ئەندازیــاری گەلێكن، هەركام 
ئــەرك و كاری تایبەتــی ئەنجــام دەدەن، كاركــردن لەســەر ئەو 
پرۆگرامانــە پێویســتە بەكارهێنــەری خــۆی بەكاریان بێنێ و 
بــۆ ئەوانەی شــارەزای ئەو بوارە نیــن بەكارهێنانیان دژوارە.. 
بەڵام پرۆگرامی lumion ئەگەرچی پرۆگرامێكی بەهێزی 
ســێ رەهەندییە، بەكارهێنانیشــی ئاسانە و ئەندازیاران، خاوەن 
پــرۆژەكان دەتوانــن ســوودی لێوەربگــرن.. پرۆگرامەكــە بــۆ 
دروســتكردنی فیلم یان وێنەی ســێ رەهەندی لە شوێنێك كە 
بكرێــت بــە هەرچوار لایدا بســوڕێت زۆر گونجــاوە، هەربۆیە 
بەڕێوەبەری پرۆژەكە دەتوانێت لە هەموو لاوە سەیری بكات..

گرنگترین تایبەتمەندییەكانی پرۆگرامەكە:
 DAE, فۆرماتەكانــی  لــە  پشــتیوانی   -

...FBX, MAX, 3DS, OBJ, DWG, DXF
- پشتیوانی كردن لە زۆربەی فۆرماتەكانی وێنە..

- دروســتكردنی دیمەنەكانــی ژینگــەی دەوروبــەر و ئاو و 
هەوا..

پێشــدا  لــە  پــرۆژەی  چەندیــن   -
ئامادەكراوی تێدایە..

- بوونــی كۆمەڵــە ئەنیمەیشــنێكی 
جوڵەدار وەك )مرۆڤ، و ئۆتۆمبیل(..
بــە  فیلمەكــە  بەرهەمهێنانــی   -

.HD كوالیتی

پرۆگرامێكی بەهێز بۆ دیزاینی ئەندازیاری

مۆبایل- لاپتۆپی جیمنی

سایتێك بۆ 
كولاژكردنی وێنە

لــە  واتــە  كــولاژ  هونــەری 
پاڵیەكدانانــی چەنــد وێنەیــەك جــا چ 
مەبەســتێكی هونەری لە پشــت بێت و 
وەك تابلۆیەكی هونەری سەیر بكرێت، 

چ هەر بۆ دیزاین و جوانكاری بێت.
https://www.foto-  ســایتی
ســایتانە.  لــەم  یەكێكــە    /jet.com
لــەم ماڵپــەڕەدا بــە ئاســانی دەكرێــت 
چەنــد وێنەیــەك لە پاڵ یــەك دابنێی، 
تەنیــا دوگمــەی Add photo دابگرە 
چەندیــن  ماڵپەڕەكــەدا  لــە  پاشــان  و 
دیزاینــی جــوان هەیــە دەتوانــی یەكێك 
لەوان هەڵبژیــری، دەكرێت وێنەیەكی 
جــوان بــۆ باكگراوەندەكــەی دابنێی، 
یان دەكرێت تێكســت لەسەر وێنەكان 
بنووســی و پاشان ســەیڤی بكەی یان 
لە یەكێك لە تــۆڕە كۆمەڵایەتییەكاندا 

هاوبەشی بكەی..

لاپتۆپــەكان نەیانتوانی ئەركی مۆبایل جێبەجێ بكەن، 
بــەڵام مۆبایلــەكان خەریكە دەبن بــە لاپتۆپ و ئەركی 

لاپتۆپ ئەنجام دەدەن.. بۆ نموونە مۆبایل- لاپتۆپی 
Gemini. تــەواو وەك لاپتۆپێــك دەچێــت، بــەڵام 

بــە ســایزێكی زۆر بچــووك، یــان وەك وەك 
لەمەوبــەر  ســاڵ  چەنــد  مۆبایلەكانــی 

دەچێت بە زیاد بوونی كێبۆردێك..
 6 شاشــەیەكی  )جیمنــی( 
ئینجی هەیە، پرۆسیسەرەكەی 
10 ناوەكییــە.. رامەكــەی 4 

گیگابایــت و میمۆری ناوخۆی 
میمــۆری  دەكــرێ  گیگابایتــە..   64

256یشــی بــۆ دابنــدرێ.. لــە زۆر رووەوە وەك 
مۆبایلێكی زیرەكی ئەندرۆیدی دەچێت. بەو جیاوازییە 

كە خاوەنی دەكرێت دو سیســتەمی ئەندرۆید و لینۆكســی بۆ 
دابندرێ. هەروەك دەیبینن لە دوو بەشی كیبۆرد وشاشە پێكهاتووە، 

لە پشــتەوەی باترییەكی بەهێز هەیە كە دەكرێت ماوەیەكی زۆر ســوود لە 
لاپتۆپ- مۆبایلەكە وەربگیرێت.

بــۆ مۆبایل-لاپتۆپــی جیمنــی دەكرێت مــاوس و كیبۆردیش دابندرێ، ســەرەڕای 
ئەوەش دەكرێت شاشەیەكی گەورەیشی بۆدابندرێ.

راوتەر )Router( ئامێرێكە كە شەپۆلەكانی ئینتەرنێت لە 
بورجەكان یان لە كێبڵەكانەوە وەردەگرێ و بۆ سوود وەرگرتنی 
گەیاندنــی  پرۆســەی  دەكاتــەوە..  بــاوی  بەكارهێنــەران 
ئینتەرنێــت بــۆ بەكارهێنەر بــەم قۆناغەدا دەڕوات، ســێرڤێری 
خزمەتگــوزاری ئینتەرنێــت، هێڵەكــە یــا راســتەوخۆ بەهــۆی 
كێبڵــەوە دەگەیەنێتــە بەكارهێنەر، یان بەهــۆی بورجەكانەوە.. 
راوتەر شەپۆلەكان وەردەگرێ و لە مەودایەكی كورتدا باوی 

دەكاتەوە..
گرفتێكی راوتەرەكان ئەوەیە كە لە هەموو شــوێنێك خەت 

نــادەن، بــەڵام كۆمپانیــای هــواوی لە پیشــانگای ســاڵانەی 
CES2018دا راوتەرێكــی خســتەڕوو بەنــاوی wifi Q2، ئــەم 
راوتــەوە كێشــەی كەموكــوڕی لــە خەتــدا و ئــەو شــوێنانەی 
خەتیان لاوازە چارەسەر دەكات. پرۆسەی چارەسەركردنەكەش 
لە رێگای كێبڵی كارەبای ماڵەوەیە، راوتەرەكە وایەری كارەبا 

وەك وەرگری ئینتەرنێت بەكار دێنێت.. 
راوتــەری ناوبــراو نزیكــەی 16 جۆر ئامێری پێــوە پەیوەند 
دەدرێــن و خێرایــی وەرگرتنی ئینتەرنێتیش كەمترە لە یەك لە 

سەدای چركەیەك.. 

راوتەرێك كێشەی كەموكوڕی تۆڕ ناهێڵێت

